
«ՄԹՆՈԼՈՐՏԱՅԻՆ ՕԴԻ ՊԱՀՊԱՆՈՒԹՅԱՆ ԲՆԱԳԱՎԱՌՈՒՄ 2025-2030 ԹՎԱԿԱՆՆԵՐԻ  ՀԱՄԱԼԻՐ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ

	1.Առողջապահության նախարարություն
	ԱԱ/04/4937

	
	19.02.2025թ.

	«Մթնոլորտային  օդի  պահպանության բնագավառում 2025-2030 թվականների համալիր միջոցառումների ծրագիրը հաստատելու մասին» Կառավարության որոշման նախագծի հավելվածով հաստատվող միջոցառումների ծրագրի «4. Oդի որակի գնահատման մշտադիտարկման (ինքնահսկման) ընթացակարգի ներդնում առանձնապես մեծ ծավալով վնասակար նյութեր արտանետող տնտեսվարողների շրջանակներում» միջոցառման համակատարողների ցանկից առաջարկում եմ հանել Առողջապահության նախարարությանը, հաշվի առնելով միջոցառման շրջանակում նախատեսվող գործընթացները:

	
	Ընդունվել է








	2. Տարածքային կառավարման և ենթակառուցվածքների նախարարություն
	ԴԽ/22.2/5769
	

	
	20.02.2025թ․

	1․ Առաջարկում ենք նախագծի 1-ին կետից հանել «N1» թիվը, հաշվի առնելով այն, որ ընդամենը մեկ հավելված է հաստատվում։ 

	
	Ընդունվել է

	ՀՀ տարածքային կառավարման և ենթակառուցվածքների նախարարի 09․09․2022 թվականի «Օգտակար հանածոյի արդյունահանման նախագծին ներկայացվող նվազագույն պահանջները սահմանելու մասին» թիվ 15-Ն հրամանով սահմանված է, որ օգտակար հանածոյի արդյունահանման նախագծի  «Լեռնային և լեռնամեխանիկական բաժինը» պետք է ներառի փոշենստեցման աշխատանքների, օդափոխության համակարգի ընտրությունը՝ հաշվարկներով և հիմնավորմամբ: 
Հաշվի առնելով վերոգրյալը՝ առաջարկում ենք 3-րդ միջոցառման մեջ ամրագրել, որ հանքարդյունաբերության բնագավառում փոշենստեցման՝ այդ թվում փոշեճնշիչ սարքավորումների կիրառման, արդյունավետ համալիրը հիմնավորվում է օգտակար հանածոյի արդյունահանման նախագծով։ Միաժամանակ, փոշեճնշիչ սարքավորումների կիրառման անհրաժեշտությունը որոշելիս պետք է հաշվի առնել հանքավայրի շահագործման եղանակը, տրամադրված ընդերքի տեղամասի մեծությունը, հանքավայրի արտադրողականությունը և այլ գործոններ։ 

	
	Ընդունվել է

	Միաժամանակ առաջարկում ենք հանել միջոցառումների ցանկի 7-րդ կետը, քանի որ              24․09․2021 թվականի N 1565-Ն որոշման 3-րդ կետով սահմանված է, որ 2023 թվականի հունվարի 1-ից տեխնիկական զննության կայաններում օգտագործվող՝ տեխնիկական արատորոշման միջոցները, այդ թվում՝ գազաանալիզատորը (սարք` կայծային բռնկմամբ (բենզինային, գազային) կամ դիզելային շարժիչներով ավտոտրանսպորտային միջոցների արտանետումների մակարդակների չափման համար)  պետք է հնարավորություն ունենան տվյալները փոխանցելու տեխնիկական զննության միասնական շտեմարանին։
2024 թվականին ՀՀ տարածքային կառավարման և ենթակառուցվածքների նախարարության կողմից իրականացվել է գնման գործընթաց տեխնիկական զննության գործընթացի իրականացման էլեկտրոնային շտեմարանի ձեռքբերման նպատակով։ Նշված շտեմարանի ներդրման արդյունքում կապահովվի արտանետումների էլեկտրոնային եղանակով ստուգման գործընթացը, հետևաբար օրենսդրական փոփոխություն կատարելու անհրաժեշտություն չկա։ 

	
	Ընդունվել է

	
	
	

	3. Էկոնոմիկայի նախարարություն
	01/3322

	
	19.02.2025թ.

	«Մթնոլորտային օդի պահպանության բնագավառում 2025-2030 թվականների համալիր միջոցառումների ծրագիրը հաստատելու մասին» Կառավարության որոշման նախագծի (այսուհետ՝ Նախագիծ) վերաբերյալ, հայտնում ենք, որ Էկոնոմոկիկայի նախարարության համար Նախագծով ներկայացված առաջարկները ընդանուր առմամբ ընդունելի են։

	Ընդունվել է

	Հաշվի առնելով, որ Նախագծով ներկայացված առաջարկներն ուղղված են պահանջների և հսկողության խստացմանը և կարող են ստեղծել վատթարացնող պայմաններ տնտեսվարողների և սպառողների համար, ուստի առաջարկում ենք, Նախագծով նախատեսել նաև միջոցառումներ, որոնք ուղղված կլինեն այնպիսի խրախուսող մեխանիզմների ներդրմանը, որոնք բարենպաստ պայմաններ կստեղծեն տնտեսվարողներին և սպառողներին շահագրգռելու օդի ախտոտման կանխարգելմանը (օրինակ՝ կառուցապատման/շինարարության ոլորտում սարքավորումներ ներմուծելիս տրամադրվի որոշակի օժանդակություն)։ Կարող են քննարկվել նաև օժանդակության այլ մեխանիզմներ։ 

	Ընդունվել է մասնակի
Նախագծի 6-րդ կետով նախատեսվում է Տնտեսական մեխանիզմների վերանայում ուղղված արտանետումների կարգավորմանը՝ շեշտը հիմնականում բնապահպանական վճարների վերանայմանը, ինչպես մթնոլորտն աղտոտող շարժական, այնպես էլ անշարժ աղբյուրների համար։  
Շինարարության և հանքարդյունաբերության բնագավառում փոշենստեցման՝ այդ թվում փոշեճնշիչ սարքավորումների, կիրառման պահանջի ներառումն ուղղված է շինարարական հրապարակներում և հանքարդյունաբերության ոլորտում փոշու արտանետումների նվազեցմանը,  որը բխում է մթնոլորտային օդի պահպանության ռազմավարական կարևորագույն պահանջից


	Միաժամանակ, հայտնում ենք, որ Նախագծով նախատեսված որոշ միջոցառումներ լրացուցիչ հստակեցման կարիք ունեն, օրինակ՝ 6-րդ կետով ներկայացված միջոցառումը։

	Ընդունվել է

	4. Ներքին գործերի նախարարություն
	43/6/41231

	
	19.02.2025թ.

	Նախագծով ՀՀ ներքին գործերի նախարարության ոստիկանության համար նախատեսվում են նոր գործառույթներ, որոնք դուրս են «Ոստիկանության մասին» օրենքով նախատեսված՝ Ոստիկանության լիազորությունների շրջանակից։ Այս համատեքստում անհրաժեշտ է նկատի ունենալ նաև, որ Ոստիկանության բարեփոխումների առանցքային մոտեցումներից է Ոստիկանությանը ոչ ոստիկանական գործառույթներով չծանրաբեռնելը։ Այս առումով յուրաքանչյուր նոր, ոչ ոստիկանական գործառույթի նախատեսումը կարող է բացասական անդրադառնալ օրենքով Ոստիկանությանը վերապահված գործառույթների պատշաճ իրականացման վրա։
Հաշվի առնելով վերոգրյալը՝ առաջարկվում է նախագծի հավելվածի 5-րդ կետից Ոստիկանությանը վերաբերելի կարգավորումները հանել և շահագործվող տրանսպորտային միջոցների մասով բավարարվել տեխնիկական զննության ընթացքում իրականացված վերահսկողությամբ՝ տեխնիկական զննություն իրականացնող անձանց նկատմամբ սահմանելով խիստ հսկողություն, քանի որ փոքր է հավանականությունը, որ տեխնիկական զննության ընթացքում իրականացված չափման արդյունքում չափանիշներին բավարարելու դեպքում մեկ տարվա ընթացքում արտանետումների չափը կգերազանցի սահմանված ցուցանիշները:


	Ընդունվել է ի գիտություն
Միջոցառման կետը հանվել է նախագծից, քանի որ վարչապետի աշխատակազմի տեսչական մարմինների համակարգման գրասենյակի կողմից արդեն իսկ նախատեսվել է օրենսդրական փոփոխությունը։ Միևնույն ժամանակ հայտնում եմ, որ 
Համաձայն «Ճանապարհային երթևեկության անվտանգության ապահովման մասին» օրենքի (այսուհետ՝ օրենք) 14-րդ հոդվածի 1-ին մասի՝ Ճանապարհային երթևեկությանը մասնակցող տրանսպորտային միջոցի տեխնիկական վիճակը և կահավորումը պետք է համապատասխանեն օրենսդրության, ստանդարտների, կանոնների և տեխնիկական շահագործման հրահանգների պահանջներին` երթևեկության անվտանգությանը և շրջակա միջավայրի պահպանությանը վերաբերող մասով:
Օրենքի 9.1-ին հոդվածի 1-ին մասի «զ» կետի համաձայն՝ Ճանապարհային երթևեկության անվտանգության ապահովման բնագավառում ներքին գործերի բնագավառի պետական կառավարման լիազոր մարմինը տեխնիկական միջոցների օգտագործմամբ կամ տեխնիկական փորձաքննությամբ հսկողություն է իրականացնում Հայաստանի Հանրապետության տրանսպորտային միջոցների շահագործման ընթացքում դրանց տեխնիկական վիճակի և կահավորման անվտանգության ապահովման նկատմամբ, ձեռնարկում օրենքով նախատեսված միջոցներ: 


	
	

	5. Ֆինանսների նախարարություն
	01/9-2/4039

	
	24.02.2025թ․

	1. Հավելվածի 1-ին կետով նախատեսված «Մթնոլորտային օդի որակի մոնիթորինգի համակարգի արդիականացում» միջոցառման համար սահմանված են թվով 5 արդյունքներ (1. Նոր անշարժ դիտակայանների ձեռքբերում, մթնոլորտային օդի որակի մոնիթորինգի համակարգի ավտոմատացման շարունակական զարգացում, 2. Մթնոլորտային օդի որակի մոնիթորինգի շարժական դիտակայանի ձեռքբերում, 3. Օրգանական աղտոտիչների ներառում դիտարկումների համակարգում, 4. Մթնոլորտային օդի որակի մոնիթորինգի տվյալների որակի հսկողություն կարողությունների զարգացում և 5 Մթնոլորտային օդի որակի կանխատեսման համակարգի ստեղծում և կիրարկում), որոնց գծով որպես ֆինանսավորման աղբյուր դիտարկվել է պետական բյուջեն կամ օրենքով չարգելված այլ միջոցները՝ առանց նշելու ֆինանսավորման չափը: 
Մինչդեռ հանրային ռեսուրսների արդյունավետ կառավարման գնահատումներ իրականացնելու տեսանկյունից առաջարկում ենք «Ֆինանսավորման աղբյուր» սյունակում տարանջատել ֆինանսավորման աղբյուրները՝ սահմանելով յուրաքանչյուր ֆինանսավորման աղբյուրից ակնկալվող ֆինանսավորման չափը:
Բացի այդ անհրաժեշտ է ներկայացնել նաև վերոնշյալ համակարգերի ներդրման, դիտակայանների ձեռքբերման արդյունքում հետագայում վերջիններիս պահպանման և շահագործման գծով ծախսերի համար լրացուցիչ ֆինանսական միջոցների անհրաժեշտության վերաբերյալ գնահատումներ:
Միաժամանակ նշենք, որ ՀՀ 2025թ. պետական բյուջեի փաստացի ձևավորված տարեսկզբի ազատ մնացորդի միջոցների հաշվին (298.2 մլն դրամ) նախատեսվում է ֆինանսավորել մթնոլորտային օդի որակի ավտոմատ գազանալիզատորներով համալրված 2 դիտակայանի ձեռքբերման ծախսերը, որը հանդիսանում է 2024թ. ստանձնված, սակայն 2024թ. դեկտեմբերի 31-ի դրությամբ փաստացի չիրականացված պայմանագրային պարտավորություններ, իսկ Նախագծով նախատեսված մնացած աշխատանքների ուղղությամբ ինչպես 2025թ. պետական բյուջեով, այնպես էլ ՀՀ կառավարության 04.07.2024թ. N 1064-Ն որոշմամբ հաստատված ՀՀ 2025-2027թթ. ՄԺԾԾ-ով գումարներ նախատեսված չեն:

	Ընդունվել է մասնակի
ֆինանսավորման աղբյուրների տարանջատում պետական կամ օրենքով չարգելված այլ միջոցների  ներկա փուլում հնարավոր չէ իրականացնել, քանի որ նախագծով նախատեսում է որպես մթնոլորտային օդի պահպանության առաջնային գործառույթ դիտարկել մոնիթորինգի համակարգի արդիականացումը։ Սահմանվել են նվազագույն անհրաժեշտ սարքավորումների և ծառայությունների արդիականացման ընթացակարգ

	2․  Հավելվածի 5-րդ կետով նախատեսվում է ՀՀ ՆԳՆ ոստիկանությանը վերապահել ավտոտրանսպորտային միջոցների նկատմամբ օրենսդրությամբ սահմանված վնասակար արտանետումների ընտրանքային կարգով չափում իրականացնելու իրավասություն:
Այդ կապակցությամբ հայտնում ենք, որ նշված իրավասության վերապահման արդյունքում վնասակար արտանետումների չափումն իրականացնելու համար ՀՀ ՆԳՆ ոստիկանության համար հատուկ սարքավորումներ ձեռք բերելու անհրաժեշտություն կառաջանա, սակայն ներկայացված չէ տեղեկատվություն տվյալ կարիքի գծով ծախսերի ֆինանսական գնահատականը:
Միաժամանակ հայտնում ենք, որ վերը նշված նպատակով ինչպես ՀՀ 2025թ պետական բյուջեով, այնպես էլ 2025-2027թթ ՄԺԾԾ-ով ֆինանսական միջոցներ նախատեսված չեն: 
Հաշվի առնելով վերոգրյալը՝ առաջարկում ենք Նախագիծը քննարկել սարքավորումների ձեռքբերման համար անհրաժեշտ ֆինանսական միջոցների չափի, ինչպես նաև ֆինանսավորման աղբյուրների վերաբերյալ տեղեկատվություն առկայության պարագայում:  

	Ընդունվել է ի գիտություն
Միջոցառումը հանվել է նախագծից, քանի որ այն արդեն որպես օրենսդրական նախաձեռնություն շրջանառվում է վարչապետի աշխատակազմի տեսչական մարմինների համակարգման գրասենյակի կողմից․


	3․  Հավելվածի 6-րդ կետով առաջարկվում է սահմանել Տնտեսական մեխանիզմների վերանայում ուղղված արտանետումների կարգավորմանը միջոցառումը: Միաժամանակ, միջոցառման համար որպես համակատարող մարմին՝ նշվում է նաև ՀՀ ֆինանսների նախարարությունը:
Վերոգրյալի կապակցությամբ, հայտնում ենք, որ ամբողջությամբ պարզ չէ, թե ինչպիսի տնտեսական մեխանիզմների վերանայման մասին է խոսքը: Մասնավորապես, պարզ չէ, արդյոք ապագայում մշակվող տնտեսական մեխանիզմների շրջանակում նախատեսվում է սահմանել հարկային արտոնություններ, թե ոչ:
Այս առումով, եթե նախատեսվում է սահմանել հարկային արտոնություններ, ապա հայտնում ենք, որ այն ընդունելի չէ՝ մասնավորապես, հաշվի առնելով նոր հարկային արտոնություններ տրամադրելու մասով նախկինում ներկայացված դիտարկումները: Ուստի, առաջարկում ենք խնդրո առարկա կետում նշել, որ խոսքը չի վերաբերում հարկային արտոնություններ տրամադրելու միջոցով տնտեսական մեխանիզմներ մշակելուն: Հակառակ պարագայում առաջարկում ենք այդ արտոնությունների տեսակները և դրանց հնարավորությունները մինչև նախագծի ընդունումը քննարկել ՀՀ ֆինանսների նախարարության հետ:

	Ընդունվել է
Նախատեսվում է Հարկային օրենսգրքում կատարել փոփոխություններ, վերանայելով մթնոլորտ արտանետումների համար նախատեսված բնապահպանական հարկերի սահմանաչափերը, ինչպես շարժական, այնպես էլ անշարժ աղբյուրներ օգտագործող ֆիզիկական և իրավաբանական անձանց համար


	6. Պետական եկամուտների կոմիտե
	01/2-3/11492

	
	20.02.2025թ․

	Հավելվածի 5.3-րդ միջոցառման` «մաքսային մարմիններին՝ պետական սահմանի անցման կետերում ներմուծվող տրանսպորտային միջոցներից ընտրանքային կարգով վնասակար նյութերի արտանետումների չափում իրականացնելու իրավասության վերապահում» արդյունքային ցուցանիշի համաձայն մաքսային մարմնին՝ պետական սահմանի անցման կետերում նոր լրացուցիչ գործառույթի վերապահումը չի համապատասխանում ներկայումս որդեգրված՝ մաքսային սահմանի սահմանահատման ժամանակի կրճատմանն ուղղված քաղաքականությանը։ Հարկ ենք համարում տեղեկացնել, որ մաքսային սահմանին ևս մեկ լրացուցիչ գործառույթի իրականացումը հանգեցնելու է բացթողման ժամկետների ավելացմանը և կուտակումների։ 
Հետևաբար՝ առաջարկում ենք ցուցանիշը շարադրել նոր խմբագրությամբ հետևյալ բովանդակությամբ․ «մաքսային մարմիններին՝ պետական սահմանի անցման կետերում ներմուծվող տրանսպորտային միջոցներից ընտրանքային կարգով վնասակար նյութերի արտանետումների չափում իրականացնելու իրավասության վերապահման նպատակահարմարության հարցի քննարկում»։

	Ընդունվել է ի գիտություն
Միջոցառման կետը հանվել է նախագծից, քանի որ վարչապետի աշխատակազմի տեսչական մարմինների համակարգման գրասենյակի կողմից արդեն իսկ նախատեսվել է օրենսդրական փոփոխությունը։




	7. Քաղաքաշինության կոմիտե
	01/18/2618

	
	21.02.2025թ․

	Առաջարկություններ և դիտողություններ չկան
	

	8. Վարչապետի աշխատակազմի տեսչական մարմինների աշխատանքների համակարգման գրասենյակ
	//5390

	
	19.02.2025թ.

	1. Նախագծի հավելվածի 5-ից 5․3-րդ կետերով սահմանվում է «Ավտոտրանսպորտային միջոցների նկատմամբ օրենսդրությամբ սահմանված վնասակար արտանետումների ընտրանքային կարգով չափում իրականացնելու իրավասության վերապահում» միջոցառումը, որը ենթադրում է «Բնապահպանական վերահսկողության մասին» օրենքում լրացում կատարելու մասին», «Ճանապարհային երթևեկության անվտանգության ապահովման մասին» օրենքում լրացումներ կատարելու մասին» և «Մթնոլորտային օդի պահպանության մասին» օրենքում լրացում կատարելու մասին» օրենքի նախագծերի մշակում։ Միաժամանակ, որպես նշված միջոցառման պատասխանատու սահմանված է Շրջակա միջավայրի նախարարությունը, իսկ համակատարողներ՝ Ներքին գործերի նախարարությունը, Բնապահպանության և ընդերքի տեսչական մարմինը, Քաղաքաշինության, տեխնիկական, հրդեհային անվտանգության տեսչական մարմին (տրանսպորտային անվտանգության վարչություն) և Պետական եկամուտների կոմիտեն։ Վերոգրյալի վերաբերյալ հարկ է նշել, որ Տեսչական մարմինների աշխատանքների համակարգման գրասենյակի /այսուհետ՝ Գրասենյակ/ կողմից արդեն իսկ մշակվել և շրջանառվել են «Բնապահպանական վերահսկողության մասին» օրենքում փոփոխություններ և լրացում կատարելու մասին», «Բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մասին» օրենքում փոփոխություն կատարելու մասին», «Մթնոլորտային օդի պահպանության մասին» օրենքում լրացում կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություն կատարելու մասին» օրենքների նախագծերը, որոնք, սահմանված կարգով ամփոփելուց հետո, նախատեսվում է ներկայացնել Վարչապետի աշխատակազմ։ 		
Հիմք ընդունելով վերոգրյալը՝ առաջարկում եմ կամ որպես Նախագծի հավելվածի 5-ից 5․3-րդ կետերով նախատեսված միջոցառման համար պատասխանատու նշել Գրասենյակին, կամ առհասարակ հանել նշված միջոցառումը Նախագծի Հավելվածից, քանի որ վերջինս, ըստ էության, արդեն իսկ գտնվում է կատարման փուլում։

	Ընդունվել է, հանվել է նախագծից


	2. Նախագծի 5-րդ և 7-րդ կետերում առաջարկում եմ «Քաղաքաշինության, տեխնիկական, հրդեհային անվտանգության տեսչական մարմին (տրանսպորտային անվտանգության վարչություն)» բառերը փոխարինել «Քաղաքաշինության, տեխնիկական, հրդեհային անվտանգության տեսչական մարմին» բառերով, քանի որ փաստացի ստացվում է, որ Նախագծի հավելվածով կառավարությանը ենթակա պետական կառավարման համակարգի մարմնի առանձին կառուցվածքային ստորաբաժանումն է նախատեսվում որպես միջոցառման համակատարող։

	Ընդունվել է

	3. Նախագծի հավելվածի 8-րդ միջոցառման բաժնի վերնագիրը առաջարկում եմ վերանայել, քանի որ այն չի պարունակում վերահսկողության ուժեղացմանը ուղղված որևէ միջոցառում։ 

	Ընդունվել է

	4. Առաջարկում եմ Նախագծի հավելվածի բոլոր այն կետերում, որոնցում, որպես համակատարողներ նշված են Տեսչական մարմինները՝ որպես համակատարող նախատեսել նաև Գրասենյակին՝ հիմք ընդունելով վերջինիս օրենսդրությամբ վերապահված՝ տեսչական մարմինների աշխատանքների համակարգման գործառույթը։

	Ընդունվել է

	   9․ Բնապահպանության և ընդերքի տեսչական մարմին
	01/29.1/4/1248

	
	20.02.2025թ․

	Նախագծի 4-րդ կետը լրացնել նոր 4.3 ենթակետով հետևյալ բովանդակությամբ 
Միջոցառման անվանման սյունը «4․3 Տնտեսավարողների կողմից արտադրական ձեռնարկության տեխնոլոգիական պրոցեսների վերահսկողության համար անշարժ աղբյուրների նմուշառման հարթակի պարտադիր պահանջի ներդրում»
Ակնկալվող արդյունքը «բնապահպանական նորմերի կատարման նկատմամբ վերահսկողություն իրականացնող տեսչական մարմնի համար հնարավորություն կստեղծվի իրականացնել ճշգրիտ չափագրումներ»

	Չի ընդունվել, 
Քանի որ նախագծով նախատեսվել է 
Oդի որակի գնահատման մշտադիտարկման (ինքնահսկման) և վերահսկման ընթացակարգի ներդնում առանձնապես մեծ ծավալով վնասակար նյութեր արտանետող տնտեսվարողների շրջանակներում, որից հետո կարգավորումը կնախատեսվի նաև ավելի քիչ արտանետում իրականացնող կազմակերպությունների  շրջանակներում 
 

	Նախագծի Մթնոլորտային օդի պահպանության բնագավառում 2025-2030 թվականների  համալիր միջոցառումների ծրագրի 5-րդ միջոցառման «Ակնկալվող արդյունք» սյունյակի 2-րդ պարբերությունից հանել «շահագործվող ավտոմեքենաներում» բառակապակցությունը, քանի որ այն նույն սյունյակի 1-ին պարբերությամբ արդեն իսկ վերապահվել է ոստիկանությանը։

	Ընդունվել է 

	10. Քաղաքաշինության, տեխնիկական, հրդեհային անվտանգության տեսչական մարմին
	ՔՏՄ/06.1.3/5360

	
	24.02.2025թ․

	Առաջարկություններ և դիտողություններ չկան
	

	11. Երևանի քաղաքապետարան
	01/21448

	
	21.02․2025թ․

	[bookmark: _Hlk190959609][bookmark: _Hlk190876684]«Օրենսդրական դաշտի վերանայում» բաժնի 2-րդ կետում լրացնել Հայաստանի Հանրապետության կառավարության 2008 թվականի հոկտեմբերի 16-ի N 1186-Ն որոշման լրացում նախատեսող իրավական ակտի նախագիծ՝ դրանում սահմանելով բնակչության ազդարարման և արձագանքման նոր մեխանիզմներ, համապատասխանեցում ԵՄ մթնոլորտային օդի որակի դիրեկտիվներին, միջազգային չափանիշներին։
          			
	Ընդունվել է

	Նույն կետում լրացնել Հայաստանի Հանրապետության կառավարության 2006 թվականի փետրվարի 2-ի N 160-Ն որոշման փոփոխություններ նախատեսող իրավական ակտի նախագիծ՝ դրանում սահմանելով մթնոլոտային օդն աղտոտող վնասակար նյութերի սահմանային թույլատրելի կոնցենտրացիաների (ՍԹԿ) առանձին նորմատիվներ՝ բնակավայրերի արտադրական գոտիների, շինհրապարակների, ընդերքօգտագործման տեղամասերի համար։

	Ընդունվել է

	Հավելվածի «Օրենսդրական դաշտի վերանայում» բաժնի 4-րդ կետում առաջարկում ենք տնտեսվարողների կողմից տեղադրվող մոնիթորինգի սարքերին, բացի  բնապահպանական նորմերի կատարման նկատմամբ վերահսկողություն իրականացնող տեսչական մարմնից, հասանելիություն ստեղծել նաև տեղական ինքնակառավարման մարմինների համար՝ առավել արդյունավետ վերահսկողություն իրականացնելու նպատակով։

	Ընդունվել է

	Հաշվի առնելով Երևան քաղաքում օդի աղտոտվածության առավել բարձր ցուցանիշները, ինչպես նաև ավտոտրանսպորտային պարկի կենտրոնացվածությունը, առաջարկում ենք հավելվածի 5-րդ կետով նախատեսվող շահագործվող ավտոմեքենաներում, ավտոպարկերում, տեխզննման կայաններում վնասակար արտանետումների չափումները Երևան քաղաքում իրականացնել ոչ թե ընտրանքային, այլ համատարած եղանակով, աստիճանաբար հեռացնելով խիստ աղտոտող մեքենաները:
         

	Ընդունվել է ի գիտություն
Կետը հանվել է նախագծից

	Հավելվածի «Օրենսդրական դաշտի վերանայում» բաժնի 7-րդ կետով նախատեսվող ավտոտրանսպորտային միջոցների տեխզննման կայանների փուլային տարբերակով արդիականացման ծրագիրն առաջարկում ենք սկսել Երևան քաղաքից, հաշվի առնելով Երևան քաղաքում օդի աղտոտվածության առավել բարձր ցուցանիշները, ինչպես նաև ավտոտրանսպորտային պարկի կենտրոնացվածությունը։
	Ընդունվել է ի գիտություն

	Հավելվածի 7-րդ  կետի մասով առաջարկում ենք խստացել հավելվածի 9-րդ կետով նախատեսվող վարչական պատասխանատվության մեթոդները, ինչպես նաև Վարչական իրավախախտումների վերաբերյալ Հայաստանի Հանրապետության օրենսգրքի 81.1-ին հոդվածով նախատեսված յուրաքանչյուր իրավախախտման համար նախատեսել առանձին պատասխանատվության միջոցի կիրառում։ 

	Ընդունվել է

	Հաշվի առնելով, որ ձմեռային ամիսներին Երևան քաղաքում որպես օդի աղտոտ-վածության գործոն ավելանում է ջեռուցման նպատակով վառելիքի տարբեր տեսակների այրումը, առաջարկում ենք Հավելվածում նախատեսել միջոցառումներ՝ կանաչ ջեռուցման տարբերակների սուբսիդավորման և խրախուսական ծրագրերի իրականացման համար:

	Ընդունվել է ի գիտություն

	Որպես օդի աղտոտվածության նվազեցման գործիք, առաջարկում ենք նախատեսել կանաչ տարածքների ավելացման միջոցառումներ՝ Առողջապահության համաշխարհային կազմակերպության կողմից ցուցված մեկ շնչին բաժին ընկնող կանաչ տարածքների ցուցանիշներն ապահովելու համար, ինչպես նաև օդի աղտոտվածության ձմեռային բարձր ցուցանիշները հաշվի առնելով, սահմանել մշտադալար ծառատեսակների քաղաքային կանաչապատման ոլորտում կիրառության նվազագույն ցուցանիշներ։

	Ընդունվել է

	12․ Արդարադատության նախարարություն
	/27.4/10528

	
	11․03․2025թ․

	1․ Նախագծի հավելվածում անհրաժեշտ է պահպանել «Նորմատիվ իրավական ակտերի մասին» օրենքի 14-րդ հոդվածի 5-րդ մասով սահմանված պահանջների կատարումը, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով։ Կետերը կարող են բաժանվել միայն համարակալված ենթակետերի, իսկ ենթակետերը՝ միայն համարակալված պարբերությունների։ Կետերը համարակալվում են արաբական թվանշաններով, որոնք տեքստից բաժանվում են միջակետով։ Ենթակետերը համարակալվում են արաբական թվանշաններով, որոնք տեքստից բաժանվում են փակագծով։ Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով։»։
	Ընդունվել է

	2․Միևնույն ժամանակ հավելվածի 1-ին կետի «Ակնկալվող արդյունք» սյունակում «դիտակայան(ներ) բառը անհրաժեշտ է փոխարինել «դիտակայաններ» բառով՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի 8-րդ մասի պահանջները, ըստ որի՝ «Եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից»
	Ընդունվել է

	13․ Ներքին գործերի նախարարություն
	43/6/118493

	
	06.05.2025թ․

	Առաջարկություններ և դիտողություններ չկան
	

	14․ Տարածքային կառավարման և ենթակառուցվածքների նախարարություն
	ԴԽ/25․2/15006

	
	05.05.2025թ․

	Առաջարկվել է նախագիծը ներառել նոր 5.2 –րդ  «Ավտոտրանսպորտային միջոցների արտանետումների չափման համակարգի և վերահսկողության գործընթացի կատարելագործում» միջոցառում, «Ավտոտրանսպորտային  միջոցների տեխնիկական զննության շրջանակներում շարժիչի արտանետումների չափման գործընթացի  ամբողջական թվայնացում, տեխնիկական զննության կայանների տեխնիկական վերազինում, արտանետումների ստուգման գործընթացի նկատմամբ վերահսկողության էլեկտրոնային եղանակով ապահովում» ակնկալվող արդյունք, կատարման ժամկետ «2028 թվականի սեպտեմբերի 3-րդ տասնօրյակ», պատասխանատու ստորաբաժանում՝ «Տարածքային կառավարման և ենթակառուցվածքների նախարարություն», համակատարողներ՝ «Շրջակա միջավայրի նախարարություն, Ներքին գործերի նախարարություն
Քաղաքաշինության, տեխնիկական և հրդեհային  անվտանգության տեսչական մարմին», ֆինանսավորման աղբյուրը՝ «Պետական միջոցներ կամ օրենքով չարգելված այլ միջոցներ՝ 1500 հազ․ դրամ, Էլեկտրոնային շտեմարանի ստեղծման, սպասարկման և  տեխնիկական զննության տեխնիկական վերազինման համար»
[bookmark: _GoBack]Տարածքային կառավարման և ենթակառուցվածքների նախարարության կողմից աշխատանքային հաղորդակցությամբ (համաձայնեցված է փոխվարչապետ Մ․ Գրիգորյանի գրասենյակի հետ) միջոցառման մեջ առաջարկվել է փոփոխություններ, մասնավորապես ժամկետ է սահմանվել  «2025 թվականի սեպտեմբերի 3-րդ տասնօրյակ», ակնկալվող արդյունքը սյունը փոփոխվել է «Ավտոտրանսպորտային  միջոցների տեխնիկական զննության շրջանակներում շարժիչի արտանետումների չափման գործընթացի  ամբողջական թվայնացում, տեխնիկական զննության կայանների տեխնիկական վերազինում, արտանետումների ստուգման գործընթացի նկատմամբ վերահսկողության էլեկտրոնային եղանակով ապահովման առաջարկությունների մշակում», ֆինանսավորման աղբյուրը՝ «Օրենքով չարգելված միջոցներ»։ 
	Ընդունվել է 






















Ընդունվել է 




